
Annotatsiya

Ushbu maqolada yurtimizda faoliyat yuritayotgan Oliy ta’lim muassasalaridagi
harbiy fakultetlarda talabalarga bilim berishning xozirgi an’anaviy tizimi va
o‘qitishning yangicha kredit-modul tizimi o°‘rtasidagi farqlari va kredit-modul
tizimida talabalarga bilim berilganida ganday natijalarga erishish yo‘llari yoritib
o‘tilgan.

Kalit so‘zlar: Kredit-modul, GPA (Grade Point Average), akademik mobillik,
mobillik dasturi, sinov birliklari (kreditlar), sinov birliklarini berish, transkript,
tyutor, edvayzer.

Mustagqillikka erishganimizdan so‘ng yurtimizda ko‘plab ijobiy o‘zgarishlar ro‘y
berdi. Eng avvalo inson uchun qadrli va kerakli bo‘lgan erkinlik berildi. Albatta
erkin insongina o‘zining oldiga qo‘ygan magqsadlarini amalga oshirishi mumkin.
Mustagqillika erishdik endi o‘zimizning siyosatimizni yuritish, xalqni boqish, himoya
qilish, vatanni dunyo tanishi uchun albatta bizga bilimli kadrlar zarur bo‘ldi.
Mustagilligimizni saglash uchun bizga Qurolli Kuchlar muhim vazifani bajarar edi.
Qurolli Kuchlarimizni shakllantirish jarayonida eng dolzarb masalalardan biri —
kadrlar masalasidir. Maskur muammoni hal etish maqgsadida harbiy ta’lim sohasi
tubdan isloh qilina boshlandi. Bir qator Oliy Harbiy Ta’lim muassasalari faoliyati
yo‘lga qo‘yildi. Undan tashqari harbiy bilim yurtlariga tenglashtirilgan harbiy
fakultetlar tashkil etilib, ularda harbiy xizmatga salohiyati yetarli , “Shu aziz Vatan
meniki, uni ko‘zqorachig‘imdek asrab-avaylayman, kerak bo‘lsa, hatto jonimni fido
qilishga ham tayyorman”, degan ahdi qat’iy, shijoatli, mard va jasur harbiy kadrlar
tayyorlashga kirishildi.

O‘zbekiston Respublikasi Oliy majlisining 1997 yil 29 avgustdagi to‘qqizinchi
sessiyasida O‘zbekiston Respublikasining “Ta’lim to‘g‘risida”gi qonuni va Kadrlar
tayyorlash milliy dasturining gabul gilinishi mamlakatda amalga oshirilayotgan
demokratik yangilanishlar hamda mintagadagi harbiy-siyosiy vaziyatni hisobga
olgan holda kadrlar tayyorlash tizimini keng ko‘lamda isloh qilishning poydevori
bo‘ldi.

Bugungi kunda yurtimizda harbiy bilim yurtiga tenglashtirilgan 3ta harbiy ta’lim
fakultetlari faoliyat ko‘rsatmoqda. Bular: Toshkent Davlat Pedagogika Universiteti
harbiy fakulteti, Buxoro Davlat Universiteti harbiy fakulteti, Farg‘ona Davlat

Universiteti harbiy fakultetlaridir. Bu fakultetlarni tamomlagan kursantlarga
“Chaqiriqqacha harbiy ta’lim” fani o‘qituvchisi diplomi bilan harbiy
tayyorgarlikdan o‘tganlar uchun “Zaxiradagi leytenant” unvoni beriladi.
Bitiruvchilar kelajakda yurtimizdagi O°‘rta-mahsus kasb-hunar maktablarida,
Akademik litseylarda va O‘rta ta’lim maktablarida “Chaqiruvga qadar boshlang ich
ta’lim” fanidan dars berishlari va bundan tashgari Mudofaa Vazirli, Favqulodda
Vaziyatlar Vazirligi, Ichki Ishlar Vazirli, Milliy Xavfsizlik Xizmati va boshga
huqugni muhofaza qiluvchi idoralarning ofitser tarkibidagi lavozimlarida ham
faoliyat olib borishlari mumkin. Albatta belgilangan jismoniy tayyorgarlik
me’yorlari va belgilangan test, suhbat va boshga sinovlarni ijobiy baholarga
topshirganlaridan so‘ng.

Xozirda harbiy ta’lim fakultetlarida tahsil olayotgan talabalarga qay tarzda bilim
berilmoqda ularning bilimi o‘sib kelayotgan yosh avlodga “Chaqiruvga qadar
boshlang‘ich ta’lim” bo‘yicha bilim berish va yosh avlodni “Harbiy Vatanparvarlik”
ruhida tarbiyalashga yetarli deya olamizmi. Tan olib aytishimiz kerak 100 foiz ha
deb ayta olmaymiz. Harbiy fakultetlarda o‘quv jarayonida fanlar an‘anaviy va
noan'anaviy shakllarda turli xildagi pedagogik ta’lim texnalogiyalarni qo‘llab
o‘rgatilmogda. Bu ko‘rinishda mashg‘ulot olib borish oz samarasini beradi. Biroq
100 foiz natijaga erishish qiyin. Bu usullarda mashg‘ulot olib borishda men o‘qishim
kerak, men o°‘z sohamni ustasi bo‘lishim kerak deb o°z oldiga magsad qilib qo‘ygan
talabalarda yaxshi samara beradi. Biroq sholi kurmaksiz bo‘lmagani kabi
talabalarning ichida menga uch baho ham bo‘laveradi qabilida tahsil olayotganlari
ham topiladi. Bunday kardlar esa bugungi mehnat bozorida o‘z o‘rinlarini topishga
giynaladi. Prezidentimiz tomonidan Oliy ta’lim muassasalarida tahsil olayotgan
talabalarning bilim salohiyatini oshirish va ularni o‘z kasblarini ustasi bo‘lishlariga
katta e’tibor berilmoqda.

2017-2021-yillarga  mo‘ljallangan  “O‘zbekiston  Respublikasini  yanada
rivojlantirish  bo‘yicha Harakatlar strategiyasi”, O°‘zbekiston Respublikasi
Prezidentining ‘“Pedagog kadrlarni tayyorlash, xalq ta’limi xodimlarini qayta
tayyorlash va ularning malakasini oshirish tizimini yanada takomillashtirish chora-
tadbirlari to‘g‘risida”gi Qarori 2019 yil 8 oktyabr PF-5847 sonli O‘zbekiston
Respublikasi Prezidentining “O‘zbekiston Respublikasi Oliy ta’lim tizimini 2030
yilgacha rivojlantirish Konsepsiyasini tasdiglash to‘g‘risida”gi farmoniga muvofiq,
oliy ta’lim muassasalarida o‘quv jarayonini bosqichma-bosqich kredit-modul
tizimiga o‘tkazish, xalgaro tajribalardan kelib chiqib, oliy ta’limning ilg‘or
standartlarini joriy etish, o‘quv dasturlarida nazariy bilim olishga yo‘naltirilgan
ta’limdan amaliy ko‘nikmalarni shakillantirishga yo‘naltirilgan ta’lim tizimiga
bosgichma-bosqich o‘tish, oliy ta’lim mazmunini sifat jihatidan yangi bosgichga
ko‘tarish. Kadrlar tayyorlashni tashkil etishni yanada takomillashtirish uchun
respublikamiz va xorijiy mamlakatlarning oliy o‘quv yurtlarining ilg‘or tajribalarini

hisobga olgan holda, kasbiy munosabatning munosib darajasini ta’minlash, ularning
dunyoqarashini va bilimini kengaytirish, 0‘z-0°zini o‘qishga rag‘batlantirishi uchun
shart-sharoit yaratishdan iborat bo‘lgan tizimni qo‘llab-quvvatlash nazarda
tutilmoqda. Ha bu albatta bugungi kunda Oliy ta’lim muassasalarida tahsil olayotgan
yosh kadrlarga tegishlidir.

Yugoridagilardan kelib chiqgan holda harbiy fakultetlarda tahsil olayotgan
talabalarni bilimini yanada oshirish ularni mehnat bozorida Oliy harbiy bilim yurti
kursantlari bilan ragobatbardoshligini ta’minlash uchun o‘qitishning yangicha
usulini ya’nt o‘qitishning “Kredit-modul” tizimini joriy qilish maqgsadga
muvofiqdir. Bu tizimda amaldagi an’anaviy o‘qitish tizimidan farqli o‘laroq
o‘qitishning kredit-modul tizimida majburiy fanlardan tashqari tanlov fanlari hamda
talabaning shaxsiy dars jadvali bo‘ladi. Talabalar o‘qishdan haydalmaydi yoki
kursdan-kursga qolmaydi. Qaysi fandan belgilangan kreditlarni yig‘a olmasa, faqat
o‘sha fanning o‘zidan qayta imtihon topshiradi. Oliy ma’lumot olganligi
to‘g‘risidagi diplom esa belgilangan kreditlarni yiqganidan so‘nggina beriladi.
Semestr yakunida talabalar bahosining 50 foizini fan o‘qituvchisi, 50 foizini
universitet rahbariyati qo‘yadi. Ya’ni, bir semester davomida oraliq nazorat, uyga
vazifalar va amaliy mashg‘ulot (laboratoriya) ishlarini professor-o‘qituvchilar
baholaydi. Yakuniy nazorat universitet rahbariyati tomonidan olinadi. Unda fan
o‘qituvchilari ishtirok etmaydi.

Kreditlarni yig‘ish uchun talabadan darslarda qatnashish, berilgan vazifalarni
vaqtida bajarish, o‘z bilim saviyasini namoyon etish talab etiladi. O‘zlashtirishi
yuqori talabalar mustaqil ish mavzularini o‘rganib, ularni muddatidan oldin
topshirishi mumkin. Bu bo‘lajak mutaxassislarning vaqtini tejaydi. Zimmasidagi
“yuk” dan xalos bo‘lganlar semester yakuniga gadar qolgan vaqtini amaliy
mashg‘ulotlarga sarflaydi. Misol uchun, talaba bir semestrda 30 (bir o‘quv yilida 60)
kredit yig‘ishi kerak. Unga Harbiy topografiya fanidan 8 kredit ajratilgan bo‘lsa,
bundan 4 kreditni leksiyadan, golganini mustaqil ishdan to‘playdi. Agar u Harbiy
topografiya fanini o‘zlashtira olmasa, unga ta’til vaqti bu fanni qayta o‘qish imkoni
beriladi. Lekin bu imkoniyat — pullik. Bir kredit qiymati o‘quv yili davomidagi
ta’lim olish uchun to‘planadigan umumiy summani kreditlar miqgdoriga bo‘lish yo‘li
bilan aniqlanadi. Deylik, to‘lov-shartnoma puli 10500000s0‘m bo‘lsa, bu ragam 60
ga bo‘linadi. Hosil bo‘lgan bo‘linma (175000) bir kredit bahosi. Demak, ushbu
bo‘linmani Harbiy topografiya fani uchun ajratilgan kredit — 8 ga ko‘paytirsak,
gayta o‘qish fani narxi (1 400 000) kelib chigadi. Shu summa evaziga Harbiy
topografiya fanini qayta o‘qishi va imtihon topshirishi va kerakli kredit birliklarini
yig ishi mumkin.

Bu tizimda hatto davlat granti asosida o‘qishga qabul qilingan bo‘lsa ham agarda
belgilangan fanlardan kerakli kreditlarni to‘play olmasa qaysi fandan to‘play
olmagan kreditni topshirish uchun belgilangan summani to‘lagan holda qayta o‘qib

belgilangan kreditni to‘playdi. Kim ortiqcha pul to‘lashni xoxlaydi albatta xech kim.
Ko‘rinib turibdiki bu tizim har bir talabani o‘z ustida ishlashni, fanlardan berilgan
topshiriglarni o‘z vaqtida topshirishlarini tagazo etadi. Xozirgi an’anaviy tizimda
talabalar o‘rganishi kerak bo‘lgan fanlar soni ko‘p va qolaversa nazariy
mashg‘ulotlarga ko‘p dars soati ajratilgan va talabalarning ko‘p vaqti auditoriyalarda
o‘tmogda. Bunda esa talabalarning fanlardan berilgan topshiriglar uchun
tayyorlanishlariga vaqtlari yetishmasdan ko‘plab qiyinchiliklarga duch kelishlariga
sabab bo‘lmoqda. O‘qitishning kredit-modul tizimida esa fanlar gisqgartiriladi va
asosan mutaxassislikka yo‘naltiriladi mashg ulotlar 30% nazariy (auditoriyada)
70% amaliy, mustaqil ta'lim (labaratoriya) mashg‘uloti xissasiga to‘g‘ri keladi.
Bundan ko‘rinib turibdiki talabalarning fanlardan mustaqil tayyorlanishlari uchun
vaqtlari ko‘proq. Talabalar fanlardan berilgan topshiriglarni o‘z vaqtida
topshirishlariga imkon yaratadi. Rivojlangan davlatlarda o‘qitishning kredit-modul
tizimi tajribadan o‘tib o‘z samarasini bermoqda. Bu tizimning harbiy fakultetlarda
joriy qilinishi o‘qitish sifatini oshirish, shaffoflikni ta’minlash, ta’lim oluvchining
haqiqiy bilimini yuzaga chiqarish hamda talabaning mustaqil o‘qib-o‘rganib, 0‘z
ustida ishlash, bilim olish imkonini beradi. Harbiy fakultetlarda o°qitishning kredit-
modul tizimini qo‘llash albatta fakultetning nufuzini oshishiga, fakultetni
tamomlayotgan talabalarning mehnat bozorida o‘z o‘rinlarini topishda xech ganday
giyinchiliklarga duch kelmasliklariga katta yordam beradi. Bu esa albatta harbiy
fakultet talabalariga mehnat bozorida taklif ko‘p bo‘lishiga va kelajakda yetuk kadr
bo‘lib yetishishidan dalolatdir.

O‘gitishning kredit-modul tizimida qo’llaniladigan asosiy tushunchalar:

GPA (Grade Point Average) - ta’lim oluvchining dastur bo‘yicha o‘zlashtirgan
ballari o‘rtacha qiymati bo‘lib, u quyidagi formula yordamida xisoblanadi:

K *U,+k2*12+k3*i3...+kp*ip

K - fanga ajratilgan sinov birliklari miqdori;

U - fan bo‘yicha to‘plangan ball.

akademik mobillik -gabul giluvchi muassasada talabaning vaqtincha ta’lim olish
davrida sinov birliklarini o‘zgartirishi va ularni jo‘natuvchi muassasa tomonidan tan
olinishi;

mobillik dasturi - ta’lim to‘g‘risidagi kelishuv asosida akademik mobillik davrida
talaba tomonidan o‘zlashtirilishi lozim bo‘lgan ta’lim dasturi;

jo‘natuvchi muassasa — ta’lim oluvchi yoki professor-o‘qituvchini mobillik
dasturi asosida ta’lim olish yoki o‘qitish uchun jo‘natuvchi muassasa, ishlab
chiqgarish yoki boshga tashkilot;

malaka beruvchi ta’lim muassasasi - belgilangan migdordagi sinov birliklarini tan
olishni xisobga olgan xolda ta’lim va malaka to‘g‘risidagi hujjat beruvchi muassasa;

mexnat xarajatlari - ta’lim dasturi bo‘yicha o‘qitish jarayonida kutilayotgan
natijalarga erishish maqsadida o‘rtacha o‘zlashtirgan talabaga zarur bo‘ladigan
o‘quv faoliyatining ma’ruza, seminar, loyixa, amaliy topshiriglar, ish joyidagi
stajirovka, mustaqil ishlar kabi turlarini amalga oshirish uchun talab gilingan vaqtni
taxminiy baholash;

sinov birliklari (kreditlar) - ta’lim olish natijalari asosida oqitish hajmi va u bilan
bog‘lig mexnat xarajatlari. Sinov birliklari qoidaga muvofik butun sonlarda
ifodalanadi;

sinov birliklarini berish - malaka yoki uning aloxida qismlariga qo‘yilgan
talablarga muvofiq erishilgan ta’lim olish natijalariga ko‘ra talaba yoki boshqa
ta’lim oluvchilarga sinov birliklarini rasmiy tavdim etish jarayoni;

sinov birligi soati - ma’ruza, laboratoriya, seminar, studiya va amaliy mashg‘ulotlar
hamda amaliyotlarning 1 akademik soati 40 dagigaga teng;

sinov birliklarini tan olish - boshqga ta’lim muassasasida erishilgan va baholangan
ta’lim olish natijalarining Universitetdagi mavjud fan dasturlaridan birining
talablariga javob berishini tasdiglash;

sinov birliklarini to‘plash - ta’lim elementlarini o°zlashtirish va boshqa yutuqlarga
erishish natijasida taqdim etiladigan birliklarni to‘plash;

ta’lim elementlari - ta’lim olish natijalariga erishish va ta’lim dasturida ko‘rsatilgan
bilimlarni o‘zlashtirishga ko‘maklashuvchi o‘qitish turi;

ta’lim olish natijalari - talaba tomonidan o°zlashtirilgan va baho bilan tasdiglangan
malaka darajasini aks ettiradigan, ta’lim jarayonini muvaffaqiyatli tugallagach,
o‘zlashtirgan ko‘nikmalari, topshiriglarni tushuntirishi va wularni bajarish
qobiliyatining tavsifi;

transkript - ta’lim olishning tegishli davrida o‘zlashtirilgan sinov birliklari va
baholarning xarf va ragamlardagi ifodasi ko‘rsatib o‘tilgan fanlar ro‘yxatini o‘z
ichiga olgan belgilangan shakldagi hujjat;

tyutor - ma’ruzachi tomonidan o‘qitilayotgan fanni o°‘zlashtirishda ta’lim
oluvchilarga yordam beruvchi shaxs;

edvayzer - tegishli mutaxassislik bo‘yicha ta’lim oluvchiga akademik murabbiy
funksiyasini  bajaruvchi, ta’lim traektoriyasini (shaxsiy o‘quv rejasini)
shakllantirishda va o‘qish davrida ta’lim dasturini o‘zlashtirishda ko‘maklashuvchi
o‘qituvchi.

